ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ
<ԼԻՑԵՆԶԱՎՈՐՄԱՆ ՄԱՍԻՆ> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
 
Հոդված 1. <Լիցենզավորման մասին> Հայաստանի Հանրապետության օրենքի (30 մայիսի, 2001 թվական, ՀՕ-193) 43-րդ հոդվածի երկրորդ մասի աղյուսակի  <17.Քաղաքաշինության բնագավառ>  բաժնի 2-րդ և 3-րդ կետերը <աշխատանքների> բառից հետո լրացնել <գյուղական բնակավայրերում համապատասխան նպատակի համար նախատեսված հողամասի տարածքում ոչ ձեռնարկատիրական նպատակով կառուցվող` 300 քառ. մետր ընդհանուր մակերեսը չգերազանցող մինչև երկու վերգետնյա ու մեկ ստորգետնյա հարկ ունեցող անհատական բնակելի տների, հաստատված բազմակի օգտագործման օրինակելի նախագծերով կառուցվող բնակելի տների, 150 քառ. մետր ընդհանուր մակերեսը չգերազանցող օժանդակ շինությունների և 50 քառ. մետր ընդհանուր մակերեսը չգերազանցող ավտոտնակների, ինչպես նաև գյուղական բնակավայրերում համապատասխան նպատակի համար նախատեսված հողամասերում` 1000 քառ.մ ընդհանուր մակերեսը չգերազանցող ջերմոցների, 500 քառ. մետր ընդհանուր մակերեսը չգերազանցող գյուղատնտեսական արտադրական նշանակության այլ ոչ հիմնական շինությունների և 100 քառ. մետր ընդհանուր մակերեսը չգերազանցող հասարակական նշանակության ոչ հիմնական շինությունների> բառերով:

Հոդված 2. Սույն օրենքն ուժի մեջ է մտնում պաշտոնական հրապարակմանը հաջորդող տասներորդ օրը:

ՀՀ քաղաքաշինությա նախարար Սամվել Թադևոսյան
1. Իրավական ակտի հիմնավորումը
	<ԼԻՑԵՆԶԱՎՈՐՄԱՆ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ> ՀՀ ՕՐԵՆՔԻ  ՆԱԽԱԳԾԻ ՀԻՄՆԱՎՈՐՈՒՄԸ

	1.
	Անհրաժեշտությունը

	
	Նախագծի ընդունման անհրաժեշտությունը բխում է ՀՀ կառավարության գործունեության ծրագրում կարևորված բնակելի շինարարության խթանման և գործարար միջավայրի բարելավման միջոցառումների պահանջներից:

	2.
	Ընթացիկ իրավիճակը և խնդիրները

	
	Գործող օրենսդրությամբ, բացի շինարարության թույլտվություն չպահանջվող աշխատանքների`  այլ քաղաքաշինական օբյեկտների կառուցապատման գործառույթներն իրականացվում են լիցենզավորված անձնանց կողմից: 

Կապալային եղանակով իրականացվող շինարարության գինը ձևավորվում է կատարվելիք աշխատանքների ծավալների արժեքից` ներառյալ նյութերի արժեքները, վերադիր ծախսերը, հարկային պարտավորությունները, ընդ որում` հարկային պարտավորությունները և վերադիր ծախսերը կազմում են շինարարության գնի 35%-ը:

Հաշվի առնելով հանրապետությունում սոցիալական անբարենպաստ վիճակը, վերը նշված հանգամանքը լուրջ խոչընդոտ է հանդիսանում  ՀՀ-ում անհատական բնակելի շինարարության ոլորտում` ընդհանուր առմամբ խանգարելով շինարարության բնագավառում տնտեսության աճին:

	3.
	Տվյալ բնագավառում իրականացվող քաղաքականությունը

	
	Բնակելի, ինչպես նաև գյուղատնտեսական նշանակության արտադրական օբյեկտների շինարարության խթանման խնդիրը` ՀՀ կառավարության տնտեսական քաղաքականության կարևորագույն ոլորտներից մեկն է: Այդ ուղղությամբ իրականացվող միջոցառումները միտված են մասնավոր սեկտորի կողմից անհատական բնակարանաշինության և գյուղատնտեսական արտադրության`  հատկապես փոքր և միջին ձեռնարկատիրական գործունեության օբյեկտների շինարարության համար առավել նպաստավոր պայմանների ստեղծմանը` հնարավորինս պարզեցնելով կառուցապատման գործընթացը և նախադրյալներ ստեղծելով շինարարությանն ուղղվող ֆինանսական միջոցների խնայողության համար:

	4.
	Կարգավորման նպատակը և բնույթը

	
	Նախագծի մշակման նպատակը` <Լիցենզավորման մասին> ՀՀ օրենքով քաղաքաշինության բնագավառում լիցենզավորման ենթակա գործունեության տեսակների ցանկից հանել ոչ ձեռնարկատիրական նպատակով կառուցվող անհատական բնակելի տների (այդ թվում` բազմակի օգտագործման օրինակելի նախագծերով կառուցվող), օժանդակ նշանակության կառույցների, ավտոտնակների, ինչպես նաև գյուղատնտեսական արտադրական նշանակության և հասարակական նշանակության ոչ հիմնական շինությունների համար նախատեսված հողամասի տարածքում, շինարարությունը և դրանց նկատմամբ իրականացվող շինարարության որակի տեխնիկական հսկողության իրականացումը` համարելով դրանք չլիցենզավորված գործունեություն:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ քաղաքաշինության նախարարության կողմից:

	6.
	Ակնկալվող արդյունքը

	
	Օրենքի նախագծի ընդունումով հնարավորություն կտրվի տնտեսական եղանակով /առանց լիցենզավորված կազմակերպությունների/ կառուցել անհատական բնակելի տներ, հողամասի տարածքում օժանդակ կառույցներ, ինչպես նաև նախագծով նախատեսված գյուղատնտեսական արտադրության ու հասարակական նշանակության փոքր և միջին ձեռնարկատիրական գործունեության օբյեկտներ` տնտեսելով կառուցման համար հաշվարկված նախահաշվային արժեքի 35%-ը և նպաստելով քաղաքաշինության բնագավառում տնտեսության էական աճին:

	7.
	Այլ տեղեկություններ (եթե այդպիսիք առկա են)

	
	-


ՀՀ քաղաքաշինությա նախարար Սամվել Թադևոսյան
2. Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին տեղեկանքը
Պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չի առաջանում:

3. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին տեղեկանք
	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Այլ իրավական ակտերում փոփոխությունների և/կամ լրացումների անհրաժեշտությունը

	
	-

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	Ստանձնած պարտավորություններ չկան:

	3.
	Այլ տեղեկություններ (եթե այդպիսիք առկա են)

	
	-


4. Իրավական ակտի նախագծմանը և քննարկմանը հասարակության 

մասնակցության մասին տեղեկանք
	                                   Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Օրենքի նախագիծը կտեղադրվի Հայաստանի Հանրապետության քաղաքաշինության նախարարության www.mud.am կայքում:

	2.
	Հասարակության մասնակցությունը նախագծմանը և/կամ քննարկումներին

	
	Նախագծի փաթեթը ներկայացվել է Հայաստանի Հանրապետության ճարտարապետների և շինարարների միությունների քննարկմանը:

	3.
	Այլ տեղեկություններ (եթե այդպիսիք առկա են)

	
	-


ՀՀ քաղաքաշինությա նախարար Սամվել Թադևոսյան
5. Նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ ամփոփաթերթ
	Առարկության, առաջար կության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	Հայաստանի շինարարների միություն

2013-04-29

ՀՇՄ34
	<Լիցենզավորման մասին> Հայաստանի Հանրապետության օրենքում լրացում կատարելու մասին> ՀՀ օրենքի նախագծի վերաբերյալ դիտողություններ և առաջարկություններ չունի

հհկյ
	
	

	- Երևանի քաղաքապետարան
2013-04-30

01/7-25142հ
- Երևանի քաղաքապետարան
2013-08-07

01/02-6956


	<Լիցենզավորման մասին> Հայաստանի Հանրապետության օրենքում լրացում կատարելու մասին> ՀՀ օրենքի նախագծի վերաբերյալ դիտողություններ և առաջարկություններ չունի

<Լիցենզավորման մասին> Հայաստանի Հանրապետության
 օրենքում լրացում կատարելու մասին> ՀՀ օրենքի նախագծի 

լրամշակված տարբերակը` բացառությամբ գյուղական համայնքների համար սահմանված դրույթներ, ընդունելի չէ, քանի որ`

1. Երևան քաղաքում քաղաքաշինական գործունեությունը կարգավորվում է քաղաքաշինական ծրագրային փաստաթղթերով  /այդ թվում Երևան քաղաքի գլխավոր հատակագիծ և գոտիավորման նախագծեր/ սահմանված քաղաքաշինականնորմատիվային պահանջներից ելնելով, և որոշակի օբյեկտների կառուցապատումն առանց շինարարություն իրականացնելու լիցենզիա ունեցող անձի միջոցով իրականացնելու դեպքում հնարավոր չի լինի վերահսկել քաղաքաշինական տվյալ միջավայրում սահմանված պահանջները, քանի որ բացառձակապես էական չէ, թե այդ օբյեկտը կառուցապատման որքան մակերես և ինչպիսի գործառնական նշանակություն է ունենալու: Բացի այդ, առաջարկվող որոշակի գործառնական նշանակություն ունեցող` փոքր ծավալ ու մակերես պարունակող, օբյեկտների կառուցապատման շինարարական աշխատանքների իրականացման ընթացքում կարող են չպահպանվել նորմատիվ-տեխնիկական սահմանված բոլոր պայմանները, որն էլ իր հերթին կարող է հանգեցնել այդ օբյեկտների հետագա շահագործման նկատմամբ ռիսկերի մեծացմանը, մասնավորապես դրանց կրողունակության և սեյսմակայունության նվազեցմանը:

2. Հաշվի առնելով այն փաստը, որ Երևան քաղաքում ինժեներական բոլոր անցուղիները /ջրամատակարարում ու կոյուղի, էլեկտրամատակարարում, գազամատակարարում և հեռահաղորդակցություն/ փաստացի ունեն բարդ կառուցվածք, և դրանց միացումների կամ փոփոխությունների աշխատանքները կարող են իրականացնել բացառապես քաղաքաշինական գործունեություն իրականացնելու համապատասխան լիցենզիա ունեցող անձիք, ուստի հնարավոր չէ այդ աշխատանքներն իրականացնել առանց այդ իրավունքը /լիցենզիան/  ունեցող կազմակերպության ներգրավման, այսինքն հակասություն կառաջանա շինարարական մոնտաժային աշխատանքներն առանց կապալառուի  իրականացնելու պարագայում, քանի որ պատվիրատուն նշված դեպքերի շրջանակներում պարտավոր է ներգրավել համապատասխան մասնագետների` կնքելով անհրաժեշտ կապալի պայմանագիր:

3. Հաշվի առնելով Երևան քաղաքի առանձնահատկությունները, այ է, որ Երևան քաղաքում կան կարևորագույն հատվածներ, որոնք ձևավորում են Երևան քաղաքի ճարտարապետական դեմքը  և կառուցապատված են յուրահատուկ բնակելի  տներով /Կասկադին հարող տարածք,  Արաբկիր վարչական շրջան,  Նար Դոս փող., Կոնդ, Կոզեռն և այլն/  այս օրենքի ընդունումը կառաջացնի լրացուցիչ ռիսկեր շինարարության որակի առումով:


	Ընդունվել է
	Օրենքի նախագծում փոփոխություններ չեն կատարվել և  լրացումը կվերաբերի միայն գյուղական բնակավայրերին

	ՀՀ ԿԱ անշարժ գույքի կա դաստրի պետական կոմիտե
2013-05-02

Ե/11/2639-13
	<Լիցենզավորման մասին> Հայաստանի Հանրապետության օրենքում լրացում կատարելու մասին> ՀՀ օրենքի նախագծի վերաբերյալ դիտողություններ և առաջարկություններ չունի

հհկյ
	
	

	Հայաստանի ճարտարապետ ների միավորում
2013-05-02

ՄՄ01/01
	<Լիցենզավորման մասին> Հայաստանի Հանրապետության օրենքում լրացում կատարելու մասին> ՀՀ օրենքի նախագծի վերաբերյալ առաջարկը գտնում է նպատակահարմար և համաձայն է ներկայացված լրացմանը

հհկյ
	
	

	ՀՀ  առողջապահության նախարարություն
2013-05-02

ԴԴ/14.1/4942-13
	Առաջարկություններ և առարկություններ չունի
հհկյ
	
	

	ՀՀ  աշխատանքի և սոցիալական հարցերի նախարարություն
2013-05-02

ԱԱ/ԱրՄ-5/3194-13
	Առաջարկություններ և առարկություններ չունի
հհկյ
	
	

	ՀՀ  էներգետիկայի և բնական պաշարների նախարարություն
2013-05-03

01/22.2/1642-13
	<Լիցենզավորման մասին> Հայաստանի Հանրապետության օրենքում լրացում կատարելու մասին> ՀՀ օրենքի նախագծի վերաբերյալ առարկություններ և առաջարկություններ չունի

հհկյ
	
	

	ՀՀ  տրանսպորտի և կապի նախարարություն
2013-05-03

01/16.1/5194-13
	<Լիցենզավորման մասին> Հայաստանի Հանրապետության օրենքում լրացում կատարելու մասին> ՀՀ օրենքի նախագծի վերաբերյալ դիտողություններ և առաջարկություններ չունի

հհկյ
	
	

	ՀՀ  տարածքային կառավարման  նախարարություն
2013-05-13

01/16/2435-13
	<Լիցենզավորման մասին> Հայաստանի Հանրապետության օրենքում լրացում կատարելու մասին> ՀՀ օրենքի նախագծի վերաբերյալ առաջարկություններ և առարկություններ չունի

հհկյ
	
	

	ՀՀ  ֆինանսների նախարարություն
2013-05-14

1/12.4Ա/6495-13
	<Լիցենզավորման մասին> Հայաստանի Հանրապետության օրենքում լրացում կատարելու մասին> ՀՀ օրենքի նախագծի վերաբերյալ իր իրավասությունների շրջանակներում դիտողություններ և առաջարկություններ չունի
հհկյ
	
	

	ՀՀ  բնապահպանության նախարարություն
2013-05-16

1/01.2/10725-13
	Առաջարկություն՝ 

<Լիցենզավորման մասին> ՀՀ օրենքի 43-րդ հոդվածի երկրորդ մասի աղյուսակի 17-րդ բաժնի 2-րդ և 3-րդ կետերում <բացառությամբ շինարարության թույլտվություն չպահանջող աշխատանքների> բառերը փոխարինել <բացառությամբ ոչ ձեռնարկատիրական նպատակով կառուցվող անհատական բնակելի տների, ավտոտնակների, օժանդակ շինությունների, ինչպես նաև շինարարության թույլտվություն չպահանջող աշխատանքների, հասարակական և արտադրական, բացառությամբ շինարարության թույլտվություն չպահանջող աշխատանքների> բառերով:

	Չի ընդունվել
	Ներկայացված նախագծով համապատասխան լիցենզիա չպահանջող աշխատանքների ցանկն ընդլայնելու նախաձեռ նությունն անհրաժեշտ է իրականացնել փուլային տարբերակով /առայժմ միայն գյուղական բնակա վայրերում՝ ելնելով խնդրի հրատապությունից/, հաշվի առնելով ռիսկային գործոնը  

	ՀՀ  էկոնոմիկայի նախարարություն
2013-05-18

01/09.2/2592-13
	<Լիցենզավորման մասին> Հայաստանի Հանրապետության օրենքում լրացում կատարելու մասին> ՀՀ օրենքի նախագծի վերաբերյալ առարկություններ և առաջարկություններ չունի
հհկյ
	
	

	ՀՀ  արդարադատության նախարարություն
2013-05-31

01/3055-13
	<Լիցենզավորման մասին> Հայաստանի Հանրապետության օրենքում լրացում կատարելու մասին> ՀՀ օրենքի նախագծի վերաբերյալ առարկություններ և առաջարկություններ չունի
հհկյ
	
	

	ՀՀ գյուղատնտեսության նախարարություն
2013-07-01 

թիվ ՍԿ/ԱԱ-2/3390-13
	Ելնելով վերոգրյալից` առաջարկվում է Նախագծի 1-ին հոդվածի <300քմ> բառերը փոխարինել <1000քմ> բառերով, իսկ <ոչ հիմնական> բառը` <հիմնական> բառով, ինչի արդյունքում բավականին կպարզեցվի գյուղացիական արտադրական օբյեկտների կառուցապատման գործընթացը, որն էլ իր հերթին կբերի գյուղացիական տնտեսությունների ֆինանսական վիճակի բարելավմանը:


	Ընդունվել է մասամբ
	<1000քմ> առաջարկը ընդունվել է միայն ջերմոցների մասով, քանի որ գյուղատնտեսական արտադրական նշանակության բոլոր օբյեկտների վրա այդ դրույթի տարածումը և շինությունները հիմնական կառույցներ դարձնելը կտրուկ կավելացնի դրանց ռիսկայնության աստիճանը: 
Միևնույն ժամանակ գտնում ենք, որ <300քմ>  մակերեսի դեպքում արդեն իսկ պարզեցվել է գյուղացիական արտադրական օբյեկտների կառուցապատման գործընթացը, որն էլ իր հերթին կբերի գյուղացիական տնտեսությունների ֆինանսական վիճակի բարելավմանը, քանի որ տալու է հնարավորություն գյուղացուն մոտ 40-50 մլն դրամի շինարարություն իրականացնել իր  հողամասի վրա պարզեցված տարբերակով


ՀՀ քաղաքաշինությա նախարար Սամվել Թադևոսյան












